
Si ishte Edicioni i 17-të?

Me sukses dhe jehonë të jashtëzakonshme është përmbyllur edicioni i 17-të i Panairit të Edukimit, 
Karrierës dhe Punës, ngjarja më e madhe dhe më gjithëpërfshirëse edukative në Republikën e Kosovës. 
I mbajtur më 15 dhe 16 prill 2025 në Sallën “1 Tetori” në Prishtinë, ky panair shndërroi zemrën e 
kryeqytetit në një qendër të madhe ndërkombëtare të dijes, zhvillimit profesional dhe bashkëpunimit 
strategjik ndërinstitucional.



Për dy ditë me radhë, mijëra vizitorë nga i gjithë territori i Kosovës, patën mundësinë të përjetojnë nga 
afër një atmosferë unike ku arsimi, inovacioni dhe punësimi u ndërthurën në mënyrë organike.



Në këtë edicion morën pjesë të gjitha hallkat e sistemit arsimor dhe zhvillimit njerëzor, duke filluar nga 
shkollat fillore dhe të mesme publike e private, universitetet dhe kolegjet shtetërore dhe private, 
qendrat trajnimi dhe kurset profesionale, hub-e edukative dhe teknologjike, organizatat 
ndërkombëtare, OJQ-të aktive në fushën e edukimit dhe zhvillimit të karrierës, biznese të vogla e të 
mëdha që ofrojnë punë praktike për të rinjtë, e deri te kompanitë inovative që transformojnë edukimin 
përmes teknologjisë dhe qasjeve digjitale.

Ky panair tani më është kthyer në pikëtakimin më të rëndësishëm të vitit për nxënësit, studentët, 
mësimdhënësit, drejtuesit institucionalë, profesionistët e sektorit të arsimit dhe përfaqësuesit e 
sektorit privat. Kjo ngjarje edhe këtë vit shërbeu si një platformë reale dhe funksionale ku të rinjtë u 
lidhën direkt me mundësitë e shkollimit, bursave, praktikës profesionale dhe punësimit, ndërsa 
institucionet dhe organizatat ndanë vizionin dhe programet e tyre për të ardhmen.



Panairi i Edukimit, Karrierës dhe Punës 2025 nuk ishte thjesht një ngjarje, ishte një frymëmarrje e re 
për të ardhmen arsimore dhe ekonomike të vendit, një urë lidhëse ndërmjet brezave dhe 
profesionistëve, një qendër gravituese me mundësi të pakufizuara.



Me atmosferë festive dhe pjesëmarrje të 
gjerë, Ceremonia e Hapjes e Panairit të 
Edukimit, Karrierës dhe Punës 2025 u 
shndërrua në një manifestim të vizionit për 
të ardhmen e dijes në Kosovë.

Me dyert e hapura për mijëra vizitorë nga e 
gjithë Kosova dhe më gjerë, ky moment shënoi 
fillimin simbolik të një udhëtimi dy-ditor plot 
mundësi, frymëzim dhe bashkëpunim 
ndërkombëtar. 



Fjalët e mirëseardhjes u ndërthurën me 
performanca artistike, duke dhënë mesazhin e 
qartë: arsimi është rruga drejt një të ardhmeje 
të ndritur!

Ceremonia e Hapjes

AKTIVITETET PARALELE

Ngjarjet kryesore të panairit

Në zemër të këtij panairi vibrant që bashkoi mijëra të rinj dhe profesionistë, organizatorët e ngjarjes 
nuk u mjaftuan vetëm me ekspozimin institucional.



Ata dizajnuan me kujdes një program paralel të pasur dhe inovativ, duke sjellë eksperienca të 
drejtpërdrejta për të rinjtë, aktivitete ndërgjegjësuese dhe diskutime me ndikim të thellë për të 
ardhmen e arsimit dhe zhvillimit ekonomik.



Falë kësaj qasjeje gjithëpërfshirëse dhe të orientuar drejt praktikës, Panairi i Edukimit, Karrierës dhe 
Punës 2025 u shndërrua në një laborator të gjallë të ideve, sfidave dhe zgjidhjeve konkrete, ku çdo 
pjesëmarrës, duke filluar nga nxënësit e klasave të 9-ta deri te përfaqësuesit e institucioneve 
ndërkombëtare,  gjeten hapësirat e tyre për të mësuar, kontribuar dhe bashkëkrijuar.

Simulimi i Intervistave të Punës
Gjatë dy ditëve të panairit, realizuar me 
pjesëmarrjen e ekspertëve të rekrutimit



Një zonë e posaçme u shndërrua në një skenë të 
vogël të jetës reale – aty ku nxënësit dhe 
studentët u ballafaquan me intervista pune të 
simuluara, duke përjetuar emocionet, sfidat dhe 
përgjegjësinë e një takimi profesional. Ekspertët 
ndanë komente të  menjëhershme dhe këshilla 
konkrete, duke u shndërruar për shumë të rinj në 
pikën e parë të kontaktit me tregun real të punës.

Sesion Sportiv me fokus Edukimi përmes Lojës: “Diskriminimi me Bazë Gjinore”



Partner impelmentues: PLAY International
 

Pjesëmarrës: 40 nxënës nga shkolla të ndryshme.

Një aktivitet i jashtëzakonshëm edukativ ku sporti u kthye në një mjet ndërgjegjësimi. Nxënësit përmes 
lojërave interaktive mësuan mbi barazinë gjinore, duke përjetuar vlera si bashkëpunimi, empatia dhe 
respekti. Kjo metodologji “sport për zhvillim” u vlerësua lart nga të gjithë pjesëmarrësit dhe vizitorët.

Panel Diskutimi

Rëndësia e Arsimit Dual dhe Aftësive Profesionale

Panelistë ishin përfaqësues nga: Projektit për Arsimin Dual në MASHTI, Regional Challenge Fund, KfW, 
drejtues shkollash dhe udhëheqës te bizeseve
 

Fokusi ishte tek lidhja e drejtpërdrejtë e shkollave profesionale me industrinë



Ky diskutim solli në qendër rëndësinë e edukimit praktik dhe sistemit dual në Kosovë. U theksuan rastet 
e suksesit dhe sfidat në implementim, me theks të veçantë tek potenciali i bashkëpunimit mes 
bizneseve dhe shkollave profesionale për të ndërtuar profile që përgjigjen kërkesave reale të tregut. 



Panel Diskutimi

Prezantim: Mundësitë e programit Erasmus+ për studentët dhe stafin akademik



Prezantuese: Znj. Blerina Zjaça – Kosovo Erasmus+ Office
 

Fokusi ishte tek mobiliteti ndërkombëtar, bursat dhe partneritetet akademike

Ky prezantim solli në fokus një nga programet më prestigjioze të Bashkimit Europian – Erasmus+ – 
duke paraqitur një panoramë të gjerë të mundësive që ky program ofron për studentët e nivelit 
Bachelor dhe Master, por edhe për stafin akademik të universiteteve dhe kolegjeve. Znj. Zjaça 
prezantoi hap pas hapi mënyrat për të aplikuar për mobilitet, bursat e mundshme, kriteret dhe shembuj 
suksesi nga vitet e kaluara. Interesimi ishte i jashtëzakonshëm, sidomos nga studentët e universiteteve 
publike dhe private që duan të përfitojnë përvojë akademike në vendet e BE-së. U theksua se Erasmus+ 
nuk është vetëm shkollim, por një pasaportë për zhvillim personal dhe profesional ndërkombëtar.

Prezantim: eTwinning – Bashkëpunim digjital për shkollat parauniversitare



Prezantues: Z. Genc Pilingjurka – Kosovo Erasmus+ Office (eTwinning desk)
 

Fokusi ishte tek projektet ndërshkollore, kreativitet dhe edukimi europian për mësimdhënës.

Në një sesion të veçantë dhe shumë interaktiv, z. Pilingjurka prezantoi platformën eTwinning, si një 
mjet modern dhe pa kosto që lidh shkollat parauniversitare të Kosovës me rrjetin e shkollave 
europiane përmes projekteve të përbashkëta. Ai paraqiti shembuj konkretë të bashkëpunimeve 
digjitale midis mësuesve dhe nxënësve, ku temat si teknologjia, mjedisi, historia apo kultura u 
eksploruan përmes krijimtarisë, bashkëpunimit dhe teknologjisë. Platforma eTwinning u paraqit si 
një derë e hapur për inovacion pedagogjik dhe ndërkombëtarizim të hershëm për mësuesit dhe 
institucionet shkollore

Prezantim: What if children’s well-being began with their parents?



Znj. Laurie VANDEGAR – mësuese, trajnere prindërimi, themeluese e SereNest



Ky prezantim unik solli një perspektivë emocionale dhe të thelluar mbi rolin e familjes në 
edukimin e fëmijëve, duke theksuar rëndësinë e mbështetjes prindërore për mirëqenien 
psikologjike dhe suksese afatgjata të fëmijëve. Ishte një nga momentet më reflektuese të tërë 
panairit.

Panel Diskutimi: Me theks të veçantë tek partneriteti edukim–biznes



Panelistë: Përfaqësues nga MASHT, Advantage Austria, Oda Gjermano-Kosovare
 

Një sesion thelbësor ku u diskutua lidhja jetike mes arsimit profesional dhe zhvillimit të ekonomisë 
vendore. U prezantuan shembuj suksesi, nevoja për reforma në kurikula dhe mënyra konkrete se si 
sektorët privatë mund të luajnë rol të drejtpërdrejtë në formimin e fuqisë punëtore të së nesërmes.



“Energjia që flet përmes zërit te gjeneratës së re”



Në Panairin e Edukimit, Karrierës dhe Punës 2025, studentët dhe nxënësit nuk ishin vetëm vizitorë, por 
ishin protagonistët kryesorë të ngjarjes! Ata eksploruan, pyetën, provuan, prezantuan, krijuan dhe 
frymëzuan. Nga vizitat në stenda, tek simulimet reale të intervistave. Nga videot kreative që 
promovuan shkollat e tyre me krenari E deri te momentet kur zbuluan një rrugë të re për të ardhmen. Ky 
ishte një panair që i dha zë ideve të tyre dhe fuqi ëndrrave të tyre. Sepse kur rinia angazhohet edhe 
edukimi bëhet më i gjallë, më i vërtetë dhe më i bukur.

Angazhimi i Studentëve

Dëshmitë/testimonilas

Pjesëmarrja jonë në Panairin e Edukimit në 
Kosovë është shumë e rëndësishme për 
Universitetin Amerikan në Bullgari, sepse kemi 
studentë nga vendet e Ballkanit që vijnë për të 
studiuar në universitetin tonë, dhe mund të them 
se është një mundësi shumë e mirë për ne që të 
prezantojmë universitetin dhe programet tona për 
studentët e ardhshëm në Kosovë.

Znj. Blagovesta Dzhabirova
American University in Bulgaria

Qëllimi ynë kryesor pse jemi bërë pjesë e këtij 
panairi është pikërisht për shkak të studentëve që 
kanë interes në fushën e teknologjisë duam t’i 
informojmë me më shumë detaje se çfarë ata 
mund të përfitojnë në kuadër të studimeve në 
Cacttus Education.

Znj. Cuca Peci
Cacttus Education

Ajo që na ka shtyrë të marrim pjesë në panair 
është, natyrisht, rekrutimi i të rinjve të cilët janë të 
interesuar të aplikojnë në Forcën e Sigurisë së 
Kosovës.

Z. Jahir Fazliu
Forca e Sigurisë së Kosovës (FSK)

Pjesëmarrja në këtë panair është tradicionale. 
Kolegji AAB tash e 11 vite merr pjesë në këtë panair 
dhe ne mendojmë që pjesëmarrja jonë në këtë 
event të rëndësishëm që është për edukimin 
universitar, është pjesa më e mirë e punës tonë

Z. Artan Galushi
Kolegji AAB

Konsiderojmë që panairi që organizohet ka një 
rëndësi të jashtëzakonshme, për faktin që 
orientimi në karrierë ka një vlerë të 
jashtëzakonshme dhe shpeshherë mosnjohja e 
fushave të studimeve mund ta orientojë gabimisht 
një student.

Z. Lon Laska
Kolegji Heimerer

Panairi si ky është shumë i rëndësishëm për ne, 
sepse na ofron një platformë që të shohim sa më 
shumë studentë të rinj, të shohim mundësitë e 
tyre dhe po ashtu të kuptojmë se në cilin drejtim 
dëshirojnë të shkojnë.

Znj. Dea Gaxha
Kolegji Publik Ndërkombëtar i Biznesit (IBCM)

Përshtypjet e Ekspozuesve për Panairin e Edukimit, Karrierës dhe Punës 2025



Përshtypjet e përgjithshme të ekspozuesve për edicionin e 17-të të Panairit të Edukimit, Karrierës dhe 
Punës ishin jashtëzakonisht pozitive. Ekspozuesit vlerësuan lartë organizimin e mirë, pjesëmarrjen e 
gjerë dhe cilësore të vizitorëve, si dhe mundësitë e shkëlqyera për rrjetëzim dhe promovim të 
programeve dhe produkteve të tyre.

E shohim shumë të rëndësishme — është 
moderne, është jetike, domethënë tepër 
pragmatike — që përmes panaireve edhe të 
ekspozojmë veten, po njëkohësisht edhe t’i 
shohim të tjerët se si funksionojnë.

Z. Bashkim Hyseni
Qendra e Kompetencës – Ferizaj

Arsyeja kryesore pse marrim pjesë në këtë Panair 
të Edukimit është promovimi i shkollës sonë dhe 
profileve që ajo ofron. Pritshmëritë tona janë që të 
rritet numri i nxënësve

Znj. Eriona Mazreku
Qendra e Kompetencës 'Kujtim Krasniqi'

Kemi pasur rezultate të mira vitin e kaluar dhe 
këtë vit gjithashtu veçse kemi filluar të bëjmë 
regjistrimin e kandidatëve. Gjithashtu ky panair na 
ndihmon të bëjmë shumë networking me kompani 
të ndryshme me të cilat synojmë të bëjmë 
bashkëpunime të ndryshme.

Znj. Erleta Terpeza
Scantech Academy

Pjesëmarrja jonë në këtë panair është shumë e 
rëndësishme, pasi është hera jonë e parë këtu dhe 
na jep mundësinë të njiheni me studentët 
kosovarë – të cilët shpresojmë që në të ardhmen 
të bëhen pjesë e universitetit tonë.

Znj. Maria Nostaso
Southwest University in Blagoevgrad, Bulgaria

Ky panair na lejon që të promovojmë të gjitha 
vlerat, të gjitha programet dhe të kemi një qasje 
më direkte me maturantët e Kosovës – që ata më 
pas të përfitojnë nga benefitet që mund t’i marrin 
prej Universumit.

Znj. Rinesë Koca
UNI – Universum International College

Ky panair është shumë i rëndësishëm për ne, 
sepse na jep mundësinë të prezantojmë 
bashkëpunimin ndërmjet Shkollës Austriake në 
Prishtinë dhe institucionit tonë shëndetësor.

Z. Martin Ruprecht
Shkolla e Mesme e Mjekësisë Austrian School

Jemi të lumtur që tashmë prej disa vitesh jemi pjesë e këtij panairi, ku përfaqësojmë biznese gjermane dhe 
kemi rastin të takohemi me studentë, profesionistë dhe të gjitha palët e tjera të interesuara.

Znj. Elena Elshani
Oda Ekonomike Gjermano-Kosovare

Është viti i parë që marrim pjesë në Panairin e 
Edukimit, sepse kemi vërejtur nga vitet e shkuara 
se nga Kosova na kanë ardhur maturantë me 
rezultate shumë të mira, dhe vendosëm që këtë vit 
të prezantojmë me ta programet e studimit që ne 
ofrojmë.

Z. Loren Senja
Universiteti Epoka

Është viti i disatë që marrim pjesë në Panairin e 
Karrierës dhe Orientimit këtu në Prishtinë, ku 
vijmë për të prezantuar të gjitha programet tona 
për maturantët nga Prishtina dhe mbarë Kosova.

Znj. Bardha Karra
Universiteti Katolik 'Zoja e Këshillit të Mirë'

Ky në fakt për ne nuk është viti i parë që 
marrim pjesë në Panairin e Edukimit, është 
viti i tretë radhazi që marrim pjesë, dhe 
arsyeja kryesore është sepse ky është një 
prej eventeve më kryesore që organizohet 
në Prishtinë.

Z. Agron Hoxha
Universiteti Western Balkans

Është shumë e rëndësishme për ne të jemi pjesë e 
këtij panairi, sepse është një mundësi shumë e 
mirë për të prezantuar programet tona dhe për t’u 
bërë të njohur tek studentët nga Kosova.

Z. Niko
Universiteti Teknik i Sofjes

Arsyeja pse kemi zgjedhur të marrim pjesë në 
panair është që të promovojmë mundësitë e 
programit Erasmus+ për fushën e arsimit të lartë, 
arsimit profesional, rinisë dhe të sportit.

Znj. Blerinë Zjaça
Zyra Erasmus+

Kjo për ne është hera e parë që bëhemi pjesë e 
Panairit të Edukimit – një përvojë shumë pozitive 
për kontakte, për marrëdhënie dhe për një 
shkëmbim përvojash me shkollat partnere.

Znj. Rovena Qirici
Universiteti Polis

Për ne është shumë e rëndësishme të marrim 
pjesë në këtë panair, sepse të gjithë e dimë që 
Ballkani është një komunitet në rritje i studentëve 
dhe ne duam të ofrojmë mundësitë më të mira të 
mundshme për arsim ndërkombëtar.

Znj. Ivana Dimitrova
Universiteti i Menaxhmentit në Varna, Bullgari

Universiteti i New York-ut në Tiranë merr çdo vit 
pjesë në Panairin e Edukimit që organizohet këtu 
në Prishtinë, dhe vijmë sepse shikojmë një 
interesim të lartë të studentëve të Kosovës për të 
ardhur dhe për të studiuar në Tiranë.

Znj. Rozeta Tusha
Universiteti i New York-ut në Tiranë

Panairi i Edukimit në Shifra

Fuqia e fakteve që dëshmojnë suksesin!

13,569+
vizitorë

Vizitorët e panairit



Nxënës 

Studentë 

Mësimdhënës 

Prindër 

Profesionistë

Profili I ekspozueseve:

Institucione arsimore, kolegje, universitete, shkolla profesionale, 

OJQ, biznese dhe qendra trajnimi

92
ekspozues


vendorë

22
ekspozues 

ndërkombëtarë

114
institucione 

pjesëmarrëse

15+ shtete

pjesëmarrëse

Kosova  Shqipëria  Bullgaria 

Gjermania Austria  Maqedonia e Veriut 


Greqia  Italia  Franca  Anglia

Shtetet e Bashkuara të Amerikës  Kanada etj

Çfarë do të thotë kjo?

Panairi i 17-të i Edukimit ishte më shumë se një ngjarje. 
Ishte një platformë ndërkombëtare, një hub i dijes dhe 

mundësive, dhe një pikëtakim mes arsimit dhe të ardhmes!

Panairi i Edukimit në Media

Edicioni i 17-të i Panairit të Edukimit, 
Karrierës dhe Punës 2025 u 
promovua gjerësisht në të gjitha 
kanalet kryesore të komunikimit, 
duke reflektuar vëmendjen dhe 
rëndësinë që kjo ngjarje gëzon në 
Kosovë dhe rajon.

Televizionet kombëtare dhe lokale si RTK, KTV, 
RTV Dukagjini dhe T7 sollën pamje direkte, 
intervista dhe kronika të veçanta nga panairi. 
Portale dhe media Online, mbuluan çdo 
moment të rëndësishëm përmes artikujve, 
lajmeve dhe fotogaleri.

Rrjetet sociale ishin vatra kryesore e 
ndërveprimit dhe jehonës: Organizatori CEO – 
Congress & Event Organization publikoi çdo 
hap të eventit në kohë reale, duke nxitur 
angazhim dhe shpërndarje të lartë.



Pjesa më domethënëse ishte mobilizimi i vetë 
ekspozuesve, të cilët e vlerësuan rëndësinë e 
ngjarjes dhe kontribuan në promovimin e saj 
duke postuar, ripostuar dhe ndarë përmbajtje 
në faqet e tyre zyrtare, profilet sociale dhe 
komunikimet me rrjete partnere.



Kjo krijoi një efekt zinxhir që e shumëfishoi 
praninë e Panairit në çdo platformë mediatike 
dhe profesionale.

Simbol mirënjohjeje për kontributin në edukim dhe bashkëpunim institucional



Të gjithë ekspozuesit pjesëmarrës u nderuan me certifikata për angazhim të dalluar, duke vlerësuar jo 
vetëm praninë e tyre por edhe përpjekjet e vazhdueshme për zhvillim të arsimit, promovim të turizmit 
edukativ dhe krijimin e mundësive të reja për të rinjtë

Ceremonia e shpërndarjes së 
certifikatave për ekspozuesit

Përmbledhje

Aty ku të rinjtë zbulojnë çfarë duan dhe çfarë mund të bëhen.

Edicioni i 17-të i Panairit të Edukimit, Karrierës dhe Punës në Prishtinë ishte më shumë se një ngjarje, 
ishte një lëvizje, një frymëzim kolektiv, një skenë ku u ngjitën vizioni, pasioni dhe përkushtimi për dijen.



Për dy ditë, rrugët e dijes u frymëzuan në një hapësirë të mbushur me energji rinore, ide të mëdha, 
mundësi konkrete dhe buzëqeshje të sinqerta.



Çdo stendë ishte një dritare drejt së ardhmes.

Çdo vizitor ishte një ëndërrimtarë me pyetje.



Çdo prezantim ishte një thirrje për bashkëpunim.

Dhe mbi të gjitha, çdo institucion pjesëmarrës ishte bashkëkrijues i një momenti që nuk harrohet lehtë.



Falë angazhimit te cdo pjesëmarrësi, ky panair nuk ishte vetëm një sukses, por ishte një histori suksesi 
që do të vazhdojë të shkruhet çdo vit.Ndaj, nëse këtë vit e patëm fuqinë të frymëzojmë, vitin tjetër 
synojmë të transformojmë!
 

 Ju ftojmë me zemër të jeni pjesë e kapitullit të radhës , në ngjarjen e vetme te kësaj fushe, më 
gjithëpërfshirëse dhe më inovative në vend!

Shihemi në edicionin e 18 të Edu Fair -  
Studim, Karriere, Pune dhe Sport

Organizator i panairit  CEO – 
Congress and Event Organization

22-23 Prill 2026  

Mob: +383 44 629 916 | Mob: +383 46 444 420


Adresa: Rr. Emrush Miftari nr.14 - Velani, 10000 Prishtinë, Kosovë


education@ceokos.com | www.ceokos.com


